
шди бурхIназир, иш дуслизир, 
гьанна 10 дус дикили сари нуша-
ла дарган гъабза, Россияла игит 

МяхIяммад НурбяхIяндовли вебкIес 
гьалав къачагъунази сунела гъабзадеш 
чедаахъибла. Сунела узикьар Шамил-
ра сайра Сергокъалала шила дублар 
бамсри ихъуси замана илдачи къачагъ-
уни чебухъун. МяхIяммад  биалли су-
нечи гуж барибхIелира мукIурхIекIиб. 
Каршули виалра къачагъунани андали-
чи бяхIбарибси хIярхIяра балли сели-
зилра хIебариб ва «Дузена, узби!» или 
дугьаизур сунела бархкьябачи. Илгъу-
нари ил дарган игит урши. Сергокъа-
лала кIиибил школалис илала у бедиб 
ва школала гьала памятник тIашбатур. 
Ил агариубхIейчирад 10 дус дикнилис 
хасбарибси школала директор Инди-
ра МяхIяммадсягIидовнани линей-
ка дураберкIиб дурхIни ургаб. КIелра 
уршила дудешунира, Сергокъалала 

бекIра бакIиб. Илдани памятникличи 
вавнала халубира кадихьиб. 

Индира МяхIяммадсягIидовнани илди 
кIелра уршиличила сунела пикрумира 
дуриб. «Школализиб гIяхIил бучIути ва 
саберхурти, школала гIямрулизиб жи-
гарла бутIакьяндеш диранти сабри илди 
кIелра уршби», – иб илини.  

Школала дурхIнани МяхIяммадлис 
хасдарибти назмурти делчIун. Рамаза-
нова Хамисли, Абакарова ПатIиматли 
ва цархIилтанира. 

Сагаси Вихърила урус мезла ва ли-
тературала учитель ХIясайни ГIяппаев, 
илинира сунела пикруми дуриб ва 
МяхIяммадлис сунели белкIунси по-
эмализибад ца бутIа белчIун. Крас-
нопартизансклизирад урус мезла ва 
дарган мезла учительница, отличник 
образования РД-ла ХIяжиева Насибат-
лира МяхIяммадлис  сунели делкIунти 
назмурти делчIун.

Аминат Г lябдулманапова,
Дагъиста халкьла поэт



Аминат ГIябдулманапова, Дагъиста 
халкьла поэт, дарган мезла передача 
барес ракIиб МяхIяммадличила. Или-
нира дурхIнала гъайбулхъни касиб ва 
сунени делкIунти гIяхIцад назмуртази-
рад назмурти делчIун. МяхIяммадла 
гьунарличила цIакьбарили буриб. 
МяхIяммадла дурхIяхIейчивад марси 
гьалмагъ ГIябдулаев ГIяли – следова-
тель вакIиб ва иличила дахъал гIяхIти 
пикруми дуриб.

– МяхIяммад виштIали левай сархурси 
ва тIабигIятлизив валгунси, гIяхIси гьал-
магъ вирусири. Школала гIямрулизир 
жигарла бутIакьяндеш дирутири. КВН-ла 
хIязтазивра декIарулхъусири. Агь, наб 
гIядабли саби ил агарварни къачагъу-
нани. ГIяхIгъабза уршири, ил илгъуна 
чIумаси айкьнилис баркалла икIулра 
нешлис ва дудешлис. ХIедра баркалла 
илис хасдарибти назмурти делкIнилис. 
ХъумхIертехIе гьачамалра ил нушани.

Ахъдешличи зубрала
ВиштIахIелил хIясратли,
ЧеббикIиб МяхIяммадли
Зубари гъабзадешла.

Сунечи ваэс кьасли
Гьунартачи гьуцIсири.
Ванзалан – зубариван
Алки хIерирусири.

ХъуцIрумачиб чатIниван
БумхIяхъули дурхIнира,
ГIямруван гIязизтири
Дунъяра неш ВатIанра.

ХIялалти пикрумани
ВицIибсири акIубла,
Урхьназирти шинцада
Лертири кьасанира.

МяхIяммадла зубари
Ухули саб гьаннара,
ХIебилшахъа азир дус
Гьунарли багьадурла.

МяхIяммадла зубари
ХIерани сар гIяламла,
БебкIаагардешлизив
ХIеркайрахъу мурталра.

(НурбяхIяндла МяхIяммадлис)

уса савли архIяли дуравхъи сай. 
Гумайла кайухIели, илаб адамла 
къаралди чебаиб.

– Ассаламу гIялайкум, ГIиса! АрхIяли 
аркьуси набчивра жявли вакIили гумайла 
къаркъуби ванадирулригу! Гумайлаб мер 
хIебиур или урухкIулрив?

– Савли-жявли айзурли бегI гьалав гумай-
ла вашес дигалли, кIиибил хьунул кариа!

Илала гIякьлуличи лехIяхъили, Мусани-
ра кIиибил хьунул кариили сай.

Сунела гIядат хIясибли, Муса савли-
жявли гумайла лявкьули сай. Ила каили 
хIерикIалли, сунечивра гьалав вакIили, су-
нела мер буцили ГIиса. 

– Набчивра гьалав вакIили дила мер бу-
цилригу, ГIиса!

– Набчи хIела гьими лебси биалли кав-
шили виасри, – кьяркьли кайзурли, гьими-
ли парчикIули илала вяхIлизи бяхъили сай 
ГIисани.   

Мяхlяммад Тахсурманов,
РФ-ла журналистунала Союзла член

чеб лара саби илдала бузериличила цар-
хIил тазира багьахъни.

Ил сабабли арбякьунси декабрь баз-
личиб «Адамти ва замана» переда ча бал-
кьарахъути хIянчизартани дар гантала 
рухIла гIевдухьлизи архIя дура бер кIибсири. 
Иличила бурес пикри са би иш макьалали-
зибра.

Иш яргализиб илдала бузерила архIя 
сабри Сагаси Вихърила урга даражала 
школализи. ГIяхIлас школала къапула 
гьалаб дяхI шалали гьунибаиб директор 
Ч.Чупанов, илала заместительти, шила ад-
министрацияла бекI Н.МяхIяммадов, ила-
ла заместитель А.ХIясайниева, поэтуни ва 
журналистуни.

Балбуц бетурхуси, 300-цад адам кабур-
цуси школала актовый зал гарчли бицIилри. 
Ил байрамласун  жагали  балкьаахънира 

аргантала культураличила гъай - 
и  кIухIели, гьанхIедушес хIейрар 
ил миллатла хас де шуни мяхI-

камли дихIнила шайчиб ду ра буркIуси 
хIянчиличила ва ил кья ли лизиб бузути 
адамтачила.

Лебтасалра ашкарливан, халаси кьадри 
лебси саби Дагъиста мезаначил дузути ба-
гьахънибала гIягIниахълумала. Илди сари: 
Даргала театр, дарган мезли чил дурадул-
хъути республикала га зе таби-журналти, 
илдала лугIилизир – районтала газета-
бира, «Дагъистан» РГВК-лизибси дарган 
мезличил бузахъуси «Адамти ва замана» 
передачара. Гьайгьайрагу, гьандушибти 
масъулти ирзнилизи халаси пай кабирхьу-
си саби декIар-декIарти организациябани-
ра. Камли ахIен ти дарганти-ургаб илдигъ-
унти организациябазиб бузутира. Нушала 

Х lясайни Г lяппаев

чебиулри: чебаъла ваяхIличил, школа-
ла гIямруличила бурути багьахънибачил, 
дурхIнала някъ бани дарибти газетабачил. 
Илаб леб  ри миллатла гIямзира. Хаслира чу-
чи пикри битIикIулри жагати палтарли дегI-
дарибти начурбани. Школала му гIял лимти-
поэтуни ХIясайни ГIяп паев ла, Рустам 
Мур тузагIялиевла ва ХIябиб ГIя лиевла жу-
зала выставкабира гьалади хьилри. Вихъ-
ранти гIяхIлас бизити хуре гуначил баршиб-
си кьумурличилра гьу нибаилри.

Балбуц жагали къелгIеббикуси мугIя-
ллим ХIя  сайни ГIяппаевли цалабикибтас 
саламла дугьби дурили гIергъи, школала 
директор Чупан Чупановлизи гъай бедиб. 
Сунела яргализиб, илини бал  буц жага-
барибти гIяхIлас баркалла багьахъур ва 
къантI-къантIли школа ла тарихличила бу-
риб. Илкьяйдали шко  лала директорли ши 
ва школа маш  гьурдарибти, бусягIятла за-
мана саби-ургаб агарти мугIяллимтала 
умира гьандушиб. ИшбархIила школала 
гIям  руличила гъайикIули, илини бузери-
ли зиб декIарбухъунтачила буресра хъум-
хIер тур. Ч.Чупановли даргала передача 
бузахъуси, Дагъиста халкьла поэт Аминат 
ГIябдулманаповас уркIи-уркIилабад бар-
калла багьахъур школаличил цIацIали 
бархбасуни дузахънилис ва гьархIели ила-
ла далдуцуназир жигарла бутIакьяндеш 
дирнилис. 

КIинайс ХIясайни ГIяппаевли хIя дур -
барибти 6-7-ибти классунала бу чIан тани 
Вихърила шилис багъишла да рибти суне-
ла поэмала бутIни ур кIи личир делчIахъун. 
Лебилра бу тIа кьян чиби гьар-урла миллат-
ла палтарли бегIбиублири. Заллизи каби-
ибтас дигесили бетаур бегIлара виштIаси 
бутIакьянчи, 3-ибил классла учIан Кьур-
бан МяхIяммадовли белчIунси ХIясайни 
ГIяппаевла «Даим дурхIначи хIерти» 
бикIуси назмула ца бутIа. Илини, дявила 
палтарличил вегIиубли, жагали саркъахъ-
или назму белчIун. Гьайгьайрагу, вяхли 
дяхъибти хъутрала кахIедурхути тIамрани 
ил гIевуцни иргъахъулри.  

Назмуртала дурарад, гьанбушибси поэ-
мализирад касибти дугьби хIясибли далуй-
тира зайдухъун. Далуйти жагали делчIун 
даргала машгьурси далайчи ГIяйшат 
ХIяпизовани ва ил школализир ру чIули 
калунси ПатIимат Кьурбановани. Хасли-
ра лебтасалра гIяхIбизур Хунчаназ Чупа-
новани белчIунси ХIясайни ГIяп паевли 
белчIунси «Дила ахIерси Вихъри» бикIуси 
далай.

Балбуцла ахирличиб гъай бедиб Да-
гъи ста халкьла поэт, халкьани-ургарти,  
пачалихъла ва республикала гIяхI цад 
шабагъатуначи лайикьрикибси Ами нат  
ГIябдулманаповази. Илини балбуц дура-
беркIибтас баркалла багьахъур, илдигъунти 
далдуцунани биштIатазир дарган мезличи 
иштяхI-кьасани имцIади рахъ ниличила ар-
гъахъиб. Сари рузуси, дурхIнас хасбарибси 
«Лачин» журнал гьар дус къулбасбирнилис-
ра вихърантас илини баркалла багьахъур. 
Илкьяйдали илини гьанбушиб школализиб 
сунела сипталичибли Сирияла машгьурси 
поэт Ибрагьим Истамбуриличил гьунибаъни 
бетерхниличилара. Ил Р.ХIямзатовла ва су-
нела назмурти гIяраб мезличи шурдалтни-
лизив ибкьли узниличила буриб.

Балбуц таманбиубхIели, Аминат ГIяб-
дулманаповани вихърантачил ихтилатуни-
ра дурадеркIиб.

Цаибси ихтилат сабри школала дирек-
тор Чупан Чупановличил. Илини шко лала 
тарихличила, иларти шуртI ра чила, бузери-
лизир диахъубти сархибдешуначила гьан-
бушиб: «Дахадаевла районна Вихърила 
шилизиб бегI гьалаб динна ахIенси пача-
лихъла школа 1923-1924-ибил белчIудила 
дуслизиб абхьибсири. 1928 ибил дусличи 
бикайчи илаб гIярабла графика пайдала-
бирусири, ил дусличибад 1938 ибил дус-
личи бикайчи – латинна алфавит бузахъ-
усири. Ил дуслизиб зяхIматчибала тилади 
хIясибли, урусла алфавит хьулчили буци-
ли, даргала алфавит акIахъубсири.

Цаибти школаби вегIдешла хъулразир 
дирутири. I930 ибил дуслизиб бехIбихьудла 

школа абхьибсири, сунезибра авал классра 
авал мугIяллимра лебти. 1939-1940-ибти 
дусмазиб ил верхIел классла школали-
чи шурбатурсири, 1957-1958-ибти дусма-
зиб  – гехIел классла школаличи. 1970 ибил 
дусличи бикайчи школала хъалч шифер-
ли кIапIбарибси ахIенри. Илди дусмазиб 
декIар-декIарти дурсрала мугIяллимтира 
биути ахIенри, хаслира – урус мезла ва ма-
тематикала. 

1968 ибил дуслизиб шанти диркьали-
чи гечбирес бехIбихьибтири. Гьа ла-гьала 
сагаси шилизибси школа вегI дешла юрта-
назиб мерлабарибсири. 70 ибти дусмазиб 
ца дерхIла, урцуйзибад барибси школа бу-
зесаибсири. Ил школализиб бучIутири 90 
ибти дусмачи бикайчи. БусягIятла замана 
биалли, кIел юртлизибад цалабикибси: ца 
кIел дерхIла, итил – хIябал дерхIла – 700 
дур хIя бучIа хъес имканбикIуси школа леб.

ИшбархIи биалли, школализир дурхI -
нас хIяжатти лерилра шуртIри акIа хъубли 
лер. Ну 31 дус школала директорли узулра. 
Школализибти бахъалгъунти мугIяллимти 
чебяхIси категорияла саби. Школала 

белчIудилизир ва спортлизир гIяхIцад сар-
хибдешунира лер. Нушала мугIяллимтани 
районна, республикала кьадрила декIар-
декIарти конкурсуназир гьаларти мерани 
дурцули сари. БелчIудилизиб гьалабяхI 
арбякьунти бучIантанира школала сар-
хибдешуни имцIадикIахъули сари. Са-
бухъчебси хIянчи дурабуркIути нуша-
ла мугIяллимти-поэтуни ХI.ГIяппаевли 
ва Р.МуртузагIялиевли хIядурбарибти 
дурхIнани халкьани-ургабси «МалхIям-
си девли рухI чериргъахъу» бикIуси кон-
курсличир гьар дусра-сера гьаларти ме-
рани дурцу. Буралли, школала лебилра 
мугIяллимти гапличи лайикьти саби».

Ихтилатла гIергъи, гIяхIли дарган мезла ва 
литературала кабинетлизи абацIиб. Илар ил-
дас дарган мезла мугIяллим Зугьра ГIялиева 
гьунираиб. Аминат ГIябдулманаповани или-
зи дарган мез руркънила шайчир сегъунти 
къияндешуни алкIулил, дурхIнала илди да-
гьес иштяхI лебал хьархъардяхъиб.

«Гьайгьайрагу, ишбархIи дарган мез 
руркънила шайчир гIяхIцад къияндешуни 
лер, – бурули сари мугIяллимли. – Дарган 

мезла жузи хIедиънили 
яра илди бекIлил агни-
лира масъулти ал кIа-
хъу  ли дирар. Гьаннала 
дурхIнани неш ла мез 
дебали къиянни да-
лули сари яра илдас 
бекIлил гъайбикIес ди-
гули ахIен. Илдигъун-
ти дурхIначил узесра 
къиян булхъули бирар. 
Амма леб дарган мез 
далнилизиб гIяхIти 
хIясилтачил де кIар-
булхъутира, илдани 
чула багьудлуми олим-
пиадабачир, декIар-
декIарти кон курсуначир 
чедиахъули сари. Илис 
бикь ридеш дирули сари ишбархIила бал-
буцлира. Гьайгьайрагу, нуша гьа тIи рал ра 
халати сархибдешуначи хIер ли ра.

Ишаб гьанхIебушес хIерирус, нуша-
ла мугIяллимтанира бахъал даргантала 
бутIакьяндешличил дурабуркIуси (тоталь-
ный) диктантличирра «авла» ва «шула» 
кьиматуни кайсули сари».

Школализир гьунибаъниби, ихтилату-
ни тамандиубли гIергъи, гIяхIлани ши ла 
администрациялизира архIя ду ра беркIиб. 
Шила бекI Н.Мя хIям ма дов личила А.ГIяб-
дул манаповани бегI гьа лаб ахIенри ба-

кьибси или буриб: или чила хабурти или-
ни чумра мерличир аргъилри ва рахъхIи 
иличил къаршиикес хьулрикIулри. Дагъ-
иста халкьла поэтлис шила бекI На-
бигуллагь МяхIяммадов ва илала за-
меститель Аймисей ХIясайниева уркIи 
гьаргли гьунибаиб. Илдачилси ихтилат-
лизибад А.ГIябдулманаповани Вихърила 
шила даража районна цархIилти шими-ур-
габ бегIлара ункъли биъниличила аргъахъ-
иб. Шила бекIли гьар дусра-сера пачалихъ-
ла программализир бутIакьяндеш дирули, 
адамтала гIямру гIяхIдухъахъести имканти 
далдурцули сай. Илдала кумекличил шила 

бекIлидиубти кьакьур-
би къирли дуцили, къу-
лайси агиличи дикахъ-
или, адамти хутIличил 
гIеббуцили саби. 

БелкI ахирличи бир-
кахъули бурес ди-
гахъаси: нешла мезличи 
гарчли дигили бицIибти 
адамти сабливан, гьан-
нала гIер гъира ил шай-
чирти сархибдешуни 
им цIадикIахъули калаб, 
хIурматла вихъранти!

– Ну дуббуцили ахІенрану, хІебиалли 
нуни бугас их диъ или, бецІ гъамбиуб-
ли саби хамхаличи. Бугес бехІбихьили-
хІебихьили лебай хапли ил тІимкьли бу-
цили саби. БецI тІимкъли буцили гІергъи, 
гурда диъли бугес бехІбихьили саби.

– XIу дуббуцилра бикIадигу, сен диъ-
ли бугулрив? – бикІули саби бецІ гурда-
лизи. Ну дуббуцилригу, дила дуббуцари 
бетхIеyp, сенкІун нуни зубар чебаира, – 
бикІули саби гурда. – КІелра хІули дуради-
каб хІела, къямбали бугьули, ну тІимкьлизи 
бикахъили, xIy диъли бугулрину, – бикІули 
саби бецI.

– ХІуалра биргІябиргес хІебирули биас-
лири наб гурда хІебикIи, – или берги диъра 
сабира, гурда вацІализи арбякьи саби.

ебли саби, лебли саби ца гурда. 
Гьачам ил сунела бикарлигІиб 
дурабухъунхІели, бебкІибси хІяй-

ванна хамхаличи къаршибикили саби. Бу-
гес ил хамхаличи гъамбиубхІели, гурдали 
илала мякьла кадихьили тІимкь чедаили 
сари. Диъра бергес дигули, тІимкьлизира 
хІебикес дигули, ил хамхала мякьла кабии-
ли пикрибикІули, илаб гурда лебли, бакIили 
саби ца бецІ.

– Сен гъамбиубли диъли хІебугулрив 
хIy? – бикІули саби гурдази бецІ.

– Сепайда, сунела вегІебш, – бикІули 
саби гурда, – ишбархІи ну дуббуцили 
къаршибикилра, дубхІебуцибси биасли-
ри, нуни гьамадли балкьарахъирагу ил 
хамха.

(халкьла хабар)

оссияла писате ль тала ва жур на-
лис тунала Союз ла член, пагьму-
черси поэт, пуб лицист, прозаик, ну-

шала рарх кья, кьаламла рузи Кьур ба нова 
ПатIимат ГIя ма ровнала твор чество дахъал 
шалубарси са би. Илини гьарил жанрлизиб 
халати устадешличил дигалли макьала, 
дигалли назму, ди галли прозала произве-
дение бел кIес пагьмура цIакьра сунезир 
лерси дубурлан хьунул адам сари ил. Ил-
кьяда биъни якьин бирар ца «Замана» га зе-
та белчIнилизибад, сена хIен ну газетализир 
бегI лара дахъал макьалаби ПатIиматла 
дирар. Газетала гьарил темала бяхIлизи 
далдикести, илхIелира ишхIелла манзил-
ла гьарил шали сипатдирути, аргъбаибти 
масъулти ахъдурцути белкIани гьаладир-
хьули сари илини. 

Илкьяйдали сабухъчерли ва жигарчер-
ли рузуси сари ПатIимат жузи далкьарахъ-
нилизирра. Илала гьанналис гьалар ду-
раибти чумра жуз лер, чузира повестуни, 
назмурти, хабурти кадерхахъурти. ХIера, 
ишди бурхIназибра илала «Журналистла 
белкIани» би кIуси сагаси жуз дурабухъун. 
Рирхулра, даргантасра ил гIяхIбилзниличи, 
сенахIенну авторли илар сунела пикруми 
гьаргдирули сари, учIанни илдазибад сунес 
гIямрулизиб багалабиэси насихIят касесли, 
хIял-хIякьикьат аргъесли.

ПатIиматла пагьмулис хасбарибси бал-
буц бетерхур гъамливан МяхIячкъала По-
эзияла Юртлизиб. Иличи цалабикилри 
ПатIимат Кьурбановала бархкьяби, гъамти, 
узи-уршицунра ахIи, илала пагьму диганти-
ра, кьиматлабирантира. Зал илцадра гарчли 

бицIилри, хIятта кабиэс ме ранира хIедиули, 
тIашкабизуртира бархли лебри. Багьес-
лири, ПатIимат Кьур бановала творчество-
личил илди тя нишли биънира, сенахIенну 
гьарилла дугьбас гIяхIли вяхли дяхъибти 
хъутрачил гьунибиулри.

Балбуц жагали къел гIеб  бикулри филоло-
гияла гIил муртала доктор, ДГУ-ла Дагъиста 
мезанала кафедрала профессор, Россияла 
писательтала Союзла даргала секциялис 
бекIдеш дируси БяхIяммадов Муса Расуло-
вичли. Мурталраван, илини вечер ахъси да-
ражаличиб бетерхахъес халаси къайгъи ба-
риб. Жагати дугьбачил, назмуртачил, пергер 
масхуртачил заллизи кабиибтала пикри су-
нечи ва балбуцла «хужаим» ПатIиматличи 
битIикIулри.

Наб дебали гIяхIбизур Муса Расловичли 
ПатIиматла пикрумала дунъя сегъуна сабил 
сипатбарибхIели. Илцадра илини ункъли 
иргъулри поэтла уркIи. Илала мурхьти пи-
круми сари литературала произведениеба-
зирра пагьмуртала урунжличил парчдикIути. 
Илгъуна ахъси кьимат бедиб дарган мез 
черяхIдарес гьар бархIи узуси мугIяллимли.

«ПатIимат Кьурбановала пикрумала 
дунъя — сихIрула дунъя саби. Иш хIелла 
манзиллизиб илала творчество тарихласи, 
дурхъаси бутIалира бетарар. ПатIиматли 
лукIуси даргала публицистика республика-
лара, арагIебли улкалара тарих саби», — 
викIи Муса БяхIям мадов.

КIинайс илини гъай бедиб ПатIимат Кьур-
бановала бузери цIацIали бархбасунси «За-
мана» газетала бекI редакторла къуллукъ-
уни дузахъуси Рабадан БяхIяммадовлизи 

Салимат Г lялиева

ва газетала коллективлизи. Пагьмула бал-
буцличил мубаракрирули, Р.БяхIяммадовли 
Россияла журналистунала Союзла шайзи-
бад ХIурматла Грамотара газетала редак-
цияла шайзибад Дипломра дедиб. ПатIимат 
Кьурбановала творчестволичила сунела 
пикруми дуриб бекI редакторла замести-
тель ПатIимат Сулайбановани, багьахъни-
бала отделла редактор, иш белкIла автор-
ли, корреспондент Муъминат Хаттаевани 
ва цархIилтани. 

Балбуцличир илкьяйдали жигарлла 
бутIакьяндеш да риб «Дагъиста хьунул 
адам» журналла бекI редактор, Россияла 
писательтала ва журналистунала союзу-
нала член Хамис Шамиловани, Да гъис та 
халкьла поэт Аминат ГIяб дул манаповани, 
«Гьалмагъдеш» журнала бекI редактор 
Кьади ГIялисултIановли, юридический 
гIилмуртала доктор, ДГУ-ла пачалихъла 
тарихла ва правола кафедрала профес-
сор, ДР-ла урибси юрист, ДР-ла искусство-
бала урибси хIянчизар, поэт, композитор, 
Россияла писательтала Союзла член 
МяхIяммадзапир ГIябдуллаевли, Дар-
гала писатель, Россияла писательтала 
ва журналистунала союзунала член, 
Дагъиста урибси мугIяллим Ибра-
гьим Ибрагьимовли, Тахо-Годила 
уличил си ДНИИП-ла гIил мула 
хIянчизар, фи лологияла гIил-
мур тала кандидат Джума 
Мя хIям мадовани, Ахъу-
шала районна собрание-
ла депутат, ХIямшимала 
шилизивадси Сиражутдин 
МяхIяммадовли, филоло-
гияла фа культетлизиб ца 
курслизиб барх бучIули ка -
лунтани, поэтла узбани, ру-
зини, тухумта ни, «Даргала 
анкъи» кьукьяла вакилтани 
(илдазибад цацабехIтани 
шя гIирлис багъиш ладарили 
наз мур ти дел кIири, илдира 
заллизир зай духъахъун).

Буралли, балбуц анцI хIе букьесли бе-
терхур,  гьарил гъайухъунсилис гIергъи Па-
тIимат Кьурбановала дугьбачил далуйти 
зайдикIи. Илди делчIун машгьурти далай-
чиби Кьурбан ХIусайхановли, Зугьра Ма-
жидовани, Хамис Мусаевани, Заира Ал-
таевани, ГIяйшат ХIя  пизовани, Ибрагьим 
Шамаевли, МяхIяммадкьади БяхI  мудовли 
ва цархIилтани. Чула гьайбатси тIамаличил 
ил дани заллизи кабиибти хIяйранбариб. 
Музыкала пергер макьамти, гIяртистунала 
жа гати тIамри, ПатIимат Кьурбановани 
делкIунти пасихIти дугьбачи илцадра ца-
далгири, хIятта илдазирад цалра 
декIарли диэс хIедирутиван ка-
дилзулри.

Балбуцла кIиибил бутIа ли зиб 
шягIирли лебилра гIяхIли гьар-
заси кьумурличи жибариб. 

Эркинти столани-алав кабиибтани вечер 
къугъали даимбариб. Иличирра ПатIимат 
Кьурбановас хасдарибти дугьби, далуйти, 
назмурти зай духъун. Буралли, илар дубур-
лантала пергер гIяхIялдешра, гIядатунира 
чедиулри. Далай-делхълизирра даргантани 
чула пагьмурти гьаргдариб, балбуц жагаба-
риб. ХIера, ил рухIла давла чебирцIахъуси 
гьарли-марси байрамли бетаур.

ПатIимат Кьурбановачил дила тянишдеш 
дехI ди  хьиб тири ну «Замана» га зе тализир 
рузес рехI ри хьиб  хIели. ИтхIели бекI ре-
дакторли узуси Юсупов Гъа зи мяхIяммад 
Жабра гIи ловичли ну Па тIиматла кабинетли-
зи мер ларарира. Иличирад дехI дихьибтири 
нушала бархси бузерила бурхIнира гьал-
магъдешра. Бара хIянчила ракIибси наб 
лерилра секIал сагативан кадилзулри, 
гьайгьайрагу, бузерила лерилра бетуцу-
начила набзи баянбиресра хIяжатсири. 
ИлхIели кумекличи музарулхъи ПатIимат. 
Илини селичила белкIалли гIяхIсил, севан 
ил къулайбирусил баянбири. БекI редактор-
личибад бехIбихьили ну итхIели лебилра 
хIянчизартани чула хIерудиличил алавру-
цибсири. Баркалла биаб чус, ну редакцияла 
хIянчиличи бурсирарнилис.

ПатIиматла белкIани цар хIил ти авторта-
лайзирад, жур на  листуналайзирад дебали 
де  кIар  дулхъули дирар. Илала су нечи хасси 
лукIнила бетуц леб, сабира поэзиялашал 

жагабарибси. Илини публицистикала ма-
кьала лукIухIелира  белкIлизир дузахъу по-
эзиялизир пайдаладирути декIар-декIарти 
гIягIниахълуми, мешубуцуни, эпитетуни, 
чулира мягIна гьатIиралра мурхьбиркахъу-
ти. Ил багьандан, у агарли, илала белкI наб 
гьа  лабуцалра, ил ПатIимат Кьур бановани 
белкIни белги барес рирус, сенахIенну или-
ниван жагали каргьурти, гIячихъти, умути 
дарган мезличил ва художестволашалти 
гIягIниахъ лумачил сипат алкIахъуси нуша-
ла редакцияла хIянчизарти-ургав, мажахIят, 
левли виэс. 

Бахъал бирар ПатIиматличи декIар-
декIарти темаби хIясибли назмурти 
делкIахъес дугьабилзутира, хаслира – шко-
лабала мугIяллимти. Сегъуна-биалра шко-
лала балбуцличиб назму хIяжатбикалли, 
илди шягIирличи дугьабилзан. Па тIиматли 
бусягIят дугьаизурсилис лайикь бикеси на-
зму лукIа. БиркIанти далдикахъили, риф-
ма зайбикIахъули, гьарилли-декIар назму 
белкIес хIейрар. Амма ПатIиматла илдачил 
дарх мягIналашал кагибси, учIаннис ар-
гъесили бирар. ХIера, ил сабигу шягIирла 
пагьра. ПатIиматла биалли, илала дазурби 
дягIули диъни нушани чебиулра.

Ахирличиб нушала рархк ьязи эс ди-
гахъаси: хIела бел кIани гьатIиралра мягI-
ни чертили ва учIаннис дигестили детааб, 
пагьму биалли, верхIкьярякьли берхъаб!

уни дебали хIурматбируси саби 
библиотекала хIянчизартала. Ил-
дазир лер дигалли нушала Дагъи-

ста писательтала, дигалли дурала улкна-
ла писательтала ва гIялимтала жузи лер. 
Ил багьандан илаб бузути хIянчизартасра 
мурталра жузачил замана буркIес, имцIали 
бучIес имканбикIули саби.

Ишар наб гьандикиб дила дурхIядеш, 
библиотекализир кадикибти анцIбукьуни. 
Бурасли, ну Хъярбукла шилизибси шко-
лализир ручIусири. Школала библиотека-
лизир рузуси Асия бикIуси пергер хьунул 
адар рири. Ил нушала школала директор 
ГIялихIяжи ГIялиевичла гIямрула рархкья 
сарри. Библиотекализирти жузи делчIи 

гIергъи, ну илдала хъулира рашули рира-
си сегъуни-биалра жузи касес или. Илини 
халаси сабурличи жуз луги. Гьайгьайрагу, 
заманаличиб ил чарбарес нура къайгъили-
зир рираси.

РиштIахIейчирад ну жузала гьалмагъ 
ретаурра. Убай нешла хъарбаркьуни 
тамандиубхIели, дугели бучIули рираси 
жуз. Убай нешлис илра гIяхIхIебилзи, пил-
тализи картIуси набт харжбирахъулри или 
тIама-гьама ахъдурци. Илини ралтуси ри-
аслири хIябилра дахъал жузи дучIаси или 
гьанбиркусири.

Ишди бурхIназир наб Зеленоморск шила 
библиотекализи рукьес кьадарбиуб. Ну 
илаб бетурхуси хIянчиличил  тянишриубра. 

Аминат Г lябдулманапова,
Дагъиста халкьла поэт

Библиотекализир рахъси рузуси Исмя-
гIилова Райзанат МяхIяммадовнази суалти 
хьардиули, гIяхIцад баянти дагьурра. Су-
нес хIялалдиъ, пергер хьунул адам Дагъи-
ста культурала рурибси хIянчзарла уличира 
лайикьрикили сари. Илини библиотекали-
зиб 45 дус хIянчи барилри. Иличил рарх, 
набчил халаси гьунибаъни дураберкIес 
ракIилри Каспийск шагьарла I5 ибил шко-
лала урус мезла ва дарган мезла мугIяллим 
БяхIяммаева Жаврият ЖабрагIиловна.

Буралли, ил библиотекализиб бузули 
саби «ЧIяхIринка» бикIуси хьунул адамтала 
клубра. Илала вакилти, шимазибад гьести 
гIямрула хьунул адамти, школала дурхIни, 
гьар-урла палтарли бегIбиубти жагати че-
хьерти цалабикилри. Гьайгьайрагу, ну ил-
дани чула устадеш чедиахъниличи рирхул-
ри. РГВК-ла телевидениелизиб «Адамти ва 
замана» передача хIядурбирулри нуни.

Илцадра-декIар халали ахIенси библи-
отека жузани жагабарилри, ца бяхIлизир 
чекахъилри ЧебяхIси ВатIа дергъла 
бутIакьянчибала суратуни, итил бяхIлизир 
лерри СВО-ла бутIакьянчибала суратуни.

Балбуц бехIбихьиб Жаврият 
БяхIяммаевани. Илини дургъбазиб ал-
хунти чула шантачила гьанбикахъ-
иб – Нушала биштIаси шилизиваб 20 
урши СВО-лизи арбякьун. Илди-ургаб 
чархIебухъунтира биуб: Сулайбан Сулай-
банов, Симран Ванатиев, ХIусейн Раба-
данов – чула бунагь-хатIаличивад Аллагь 
чевкерхабну, – рикIи ил.

Библиотекализир лер I3 азир жуз. Илди 
делчIес башутира сеналра камбирули 
ахIен: дурхIнира, халатира, гьести гIямрула 
адамтира. Ну ила ракIайчи дила жузала вы-
ставкара хIядурбарили чебаира. Балбуц-
личирра декIар-декIарти темаби хIясибли, 
ил лугIилизир – СВО-ла бутIакьянчибас 
хасдарибтира, дила назмурти зайдухъун. 

– Нуша дахъхIи хIерлири Аминат 
ГIябдулманапова гIяхIладли ракIайчи. 
Илала назмуртира цархIилталагъунти 
ахIен, илди гьамадли гIерасести, мурхь-
си мягIналичилти, уркIиличир дагьести 
сари. Илала дугьбачи гIяхIцад далуйти-

ра дучIули дирехIе, – аргъахъиб Жаврият 
БяхIяммаевани.

Балбуцличи ракIибси Каспийскла I5 
ибил школала урус мезла ва литература-
ла мугIяллим, библиотекала заведующая 
Сайранат ГIумаровнала назмурти дучIуси 
гIяхIси уста сарли уррухъун. Илини Дагъ-
иста ва урусла поэтунала гIяхIцад назмур-
ти уркIиличир далулри ва лехIирхъутас 
илди делчIун, илдала лугIилизир – 
дила назмуртира лерри.Балбуцлизир 
бутIакьяндеш дарибти рурсби Разият 
МяхIяммадовани, Аминат БяхIяммаевани, 
Мадина МяхIяммадовани, Амира 
ШейхгIялиевани, ПатIимат Саламовани, 
Къиза ШихгIялиевани делчIунти назмурти-
ра дила сарри.

Буралли, гьунибаъниличир дахъ-
ал масъулти ахъдуциб. Библиотекала 
заведующая Райзант ИсмягIиловани 
миллатуни-ургабси ва хъалибаргуна-
ла цадешличила, адамтала уржибдеш-
личила масъалаличи лебталалра пикри 
битIакIиб. Ил темалис хадарибти назмур-
тира делчIун.

Балбула бегIлара жагаси бутIали бета-
ур даргала гьар-урла гIядатуни чедаахъни. 
Гьести гIямрула хьунул адамтани урши си-
рила каркьухIели бучIуси далай зайбухъ-
ахъун, хIябкубти делчIун, къалабали иран-
ти гьаладихьиб. Илдани чугур касили, барх 
пергер далайра белчIун. 

Клубла, Россияла халкьанала культура-
ла центрла директор Манида ГIялиевани 
буриб:

– Культурала центрлис «Чахри» ибси 
у I987 ибил дуслизиб бедибсири. Нуша-
ла коллектив, даргала гIядатуни ункъли 
хIядурдарили, Дагъиста шагьуртази, район-
тази бузерила архIябачил башар, чула пагь-
мурти чедиахъу. Франциялизивад вакIибси 
журналистлира нушала хIянчизартала 
хIянчи чихъли кьиматлабариб. Сабухъчеб-
си бузери багьандан, Дагъиста культурала 
Министерствола шайзибадра илди чунай-
ра ХIурматла Грамотабачи лайикьбикиб. 
Буралли, нуша мурталра сагасилигIир 
умцIули дерхIе.

«ХIушала шилис Зеленоморск ибси у 
чили бихьибси, чили пикрибарибси илгъу-
на у?» – хьарбаира нуни илизи.

– Нушала Райзанат ИсмягIиловала де-
бали духуси, дагьричевси дудеш вирусири 
ИсмягIилов МяхIяммад ГIяхIмадович, – 
рикIар ил. – ЧяхIрижила шилизив ил школа-
лизив узусири. Ил тарихчи сайри. Ил шили-
зив ил бегIлара цаэсил чебяхIси даражала 
багьуди касибси мугIяллим сайри. Нуша 
гечдиубхIели, иш пергер сабухъчебси ван-
за сабри. Жагати шиниша авлахъунира, 
мякьлаб хьанцIа урхьура чедаили, илхIели 
пикри-пикриухъи МяхIяммад ИсмягIиловли 
илис «Зеленоморск» или бурибсири. Ил 
у лебтанилра кьабулбариб. Гьанна ил ну-
шани пахруличил бихулра ва МяхIяммад 
ГIяхIмадович гьаниркахъура.

Иша гечдиубти нушацун сарри, I965-
66-ибти дусмазир. Чи нушачи гIяхIладли 
вакIалра, арукьес хIейгахъу. Гьанна ишаб 
хIербирули саби кIарахъанти, булегиби, 

лезгиби, къумукъланти. Лерилра нуша ур-
жили хIердирулра. Шилизир лер сагаба-
рибси дурхIнала анхъ, мижит. 

Нушала балбуц таманбиубхIели, гьар-
гала дурадухъунра. Илар жагати делхъ-
личил шадлихъ даимбиуб. Пергер 
гIяхIялдешра дарили, савгъатунира гили, 
тяп мекъличирадван гьунирдатурра нуша 
ЧяхIрижила шантани. Тамаша ахIену, 
нуша дурадулхъухIели, саламбикIусиван 
закибад самолетра гъамбиуб. Гамадли 
ахIенри вавалибяхъибси, хIебла гьавали 
гьигьбикIуси Зеленоморск бархьбатурли, 
хъули ардукьес.

Баркалла биаб хIушаб, хIурматла 
чяхIрижиланти. ГIяхIла хабурти дихули-
цун башаб хIушачи гIяхIли. ГьатIира бар-
калла хала бегIтала гIядатуни ахIерли 
хIердарнилис, хъумхIертнилис, илди 
чеалкIуси наслулизира гIерисахънилис. Ил 
ахIену нушала дурхъаси давлара?!

Давла бикIар, мас бикIар,
ДавлалигIиб къяйцIбикIар,
Давлали хIебелкъунти
Дунъяличиб бахъбикIар.

Даширая дарганти,
ЧяхIрижи, Санахъарла,
Сагаси шила шанти
Селичиб давлачебтил.

Шиниша кьарла кьалтин
Кьяшмау убушибси,
ХьанцI урхьула капарай
Ругертани белшунси.

Зубрала малайкуни
Дугели кабицIуси,
Закла азир зубари
Шантас шаладикIуси.

ЧIяхIрижи, Санахъарла
Шилис «Зеленоморск» ибси
Дагьричев, дурхъал гIялим
ИсмягIилла МяхIяммад,
Илини саб бедибси.

Илгъуна ши ва шанти
Чинабалра агара,
ГIяхIгъубзнани белшунси
Ца бутIа саби ВатIа.

Кьяшми кункти къуймурти
Гьалакли саб делхъ дарес,
Илди делхъли булхъахъес
Капарайра диркьли саб.

Булхъули, ласбикIули
Бузахъу иш дунъяра,
ЧIяхIрижила давлара
Илизиб саб, хIерая.  

МухIли мурибарили
Бука шоколад-кампет,
Ахир замана сабли
Дурабикиб интернет.

Арц агара бикIалра
Интернет гьанни дургу,
КьацIлис арц хIедиалра
Безлимиткалис лергу

ВиштIал-халал хIеили
Саби интернетлизиб,
Инстаграм-вацап или
БархIи ихъу илдазиб.

ХIябра муридиубли
Лер «вконтакте» ва «фейсбук»,
Нешра рирар рургъули:
«Бати интернет, дундук!»

Интернет балтав гьатIи
Одноклассниклавсини?
Иларти хабуртани
ТIимкьливан уцибсини?

Чили се кабатурлил
ХIердиру кьиматуни,
Чичила се лукIулил
ДучIа лерил белкIани.

БакIили интернетли
Къагъдариб бахъла букIри,
Маллубанира, балли,
Иларцун дучIа балгни.

Салим Герейбеков

иштIаси  аръала кIантI, саби акIни-
личи дебали разилири, илини дунъ-
яличибси жагадеш хIясиббирулри: 

кьарла вяшдикIни, лявбикIни. Илала мякьла 
гъамбиублири халаси цIерцI. Ил жагадеш 
баргес къайгъназибри. Се сабрил пикриба-
рили, илини мурхьси гьигь абатур. КIантIли 
ил хIисаббариб ва хьарбаиб.

 – ХIу селичила пикрибухъунри? – ХIерагу 
ца нуша алавси дунъяличи, сен жагасил! 
ХIура жагасири. ЦIерцI дукарбяхIиб ва иб:

– ХIура бахъ жагасиригу, берхIила нура-
науб жура-журала ранганарбирулри. Амма 
хIу бахъхIи илгъунали биэсхIебируд.Набра 
дигаси хIуван жагаси бетаурли бахъхIи ка-
лес. Байхъла сягIятрав ну кавлуси? – хьар-
баиб КIантIли. 

– Байхъала сягIят – ил къантIси саби, 
хIела гIямру илцад сари, – иб цIерцIли. 

– ХIу сен пашманбиублири? – хьарбаиб 
КIантIли. КIантIдиалра дила гIямру, ну бахъ 
жагасирагу. ХIела хIулбира набчи мешути 
сари. 

– Баркалла, ахIерси! – иб цIерцIли. 
Наб кьалли дигахъира хIела гIямру 
гIеркъадиубли. Илдала гъайла аргъибси 
къяна илдачи гъамбиубли бикIар, – аб-
дултирая хIуша, жагадеш чис гIягIнити? 
– гIямру сари гIягIнити, гIеркъати.

– Жагадеш гьариллис гIягIнити 
сари, – иб кьядгани. Илдани серил 
бурили гьарахъдикиб. КIинайс ши-
шала шинни бицIибси гажинра хили 
кIантIличи гъамдиуб. Кьядга се би-
алра барес алавбухъун, – КIантIлизи 
бикIар, берхIи кабухъунхIели хIу 
бицIудну, иш гажиннизи кабацIи, ишаб 
хIербируд. КIантI разибиубли гажин-
низи кабацIиб. Гьанна ну иш жагаси 
хъайгIиб хIеркабирус. Ура! 

Наира Алидес

ЦIерцIли кIантI кабиибси кIари гажинни-
чи гъамбарили, ила кабикахъиб. ЦIерцIли 
шиннизирад кIунтIрала мачни дарили гьи-
мирличил даршиб. Лерилра тамашадиуб. 
Илдачил барх лебри КIантIра, ил разили-
ри,– ХIерагу сегъуна жагадеш сабил, – иб 
къянали.

– Набра дигулра илгъуна бетаэс! – иб 
кьядгали. Набра бара аръала баки, – 
бикIар кьядга.

– ЖягIял савли, аръа кабикибхIели, – иб 
цIерцIли. 

Зубайдат Х lясанова

Дила шан жагал урши,
ВатIаннис жан дедибси,
ХIулбас гьалав гьаннара – 
Чейулра ил мицIирли.

ХъумхIертури, гIяхIгъабза, 
Сецад гIямру деркIасра
Кьиблала зубариван
МицIирсири мурталра.

Чериис рисуси неш,
Хумарли сар гелешмеш,
РикIус нургъби ишкули:
БубкхIебубкIар гIяхIгъубзни.

ВатIаннис жан дедибти,
Жагьдеш кьурбандарибти,
ВатIа уршбала уми
УркIбазир сар мицIирли.

Дурхъаси чедибдешла
БерхIи бухъун шалали,
Бисара, разидешра
УркIилар сар гъудурли.

Пахруличил бучIулра
Далай гIяхIгъубзначила,
Адамтала уркIбазиб
ЗайбикIаб у игитла.

Чумра Дагъистанланта
Жан дедиб ВатIан гьанни,
Чумра гъабза чарбухъун
Къиянти чедаили.

Игитла у сархили
Чарухъун гIяхIна гъабза,
ГьатIира ахъбарили
Хабар дурхъал Хайдакьла.

Закирти зубартиван,
Даимлис алки сари,
УркIбазир адамтала
Уми игитунала.

Дуклуми дедиб нешли
Арцахъес гIямрукадли,
Нешли мезра дагьахъур
Гардла лайлаличил дархли

АхIерси нешли нушаб – 
КертIиб, ахIерти жанра,
Жанничил дарх бергурли 
Дурхъаси гиб савгъатра.

Нешла мез – дурхъал савгъат
Дурхъали чедиулра.

Илди мяхIкамли дихIес
Чебла саби гьарилла.

Нешла мезли бучIуси
Далай булбул чатIали,
ЗайбикIаргу гьайбатли
Гьарил биркIан булхъесли.

Нешла мез хъуммартида!
ДурхIнагъадикIеная,
Дигул ватIанра, нешра
МяхIкамли дихIеная!

Аминат Г lябдулманапова,
Дагъиста халкьла поэт

урхIнала анкъилизибти дурхIнас 
 илдала воспитательницани дур-
хIнас жура-журала хIязани пикриди-

рулри ва дурхIнази дирахъулри. ЦацахIели 
дурхIни дукаркIулри, цаличи – ца гьимра 
буркIулри, хIязти тамандиубхIели букахъул-
ри ва бусахъулри. ДурхIназирад ца Ханум 
бикIуси рурси декIарриркулри. Я илдачил ру-
кули ахIенри, я русес карилхьули ахIенри. 

ЦацабехIти дурхIнас ва воспитательни-
цас илала тIабигIят гIяхIдилзули ахIенри. 
Се хьарбаалра воспитательницали я жа-
ваб лугули ахIенри, я дурхIначил гьалмагъ-
риркули ахIенри. ГIянцIала ва тIилхъавла 
дирулри. Илис се бетаурлил балуси аги. 
ЦахIнати суратуни кайсухIелира бахъли-
чил кахIерилзулри. Иличи чи гъамиалра 
рисес ралрилзулри. Ил ляврируси аги чил-
ра, вяврарили ахIенси. Ил чумал бархIи 
дурхIнала анкъилизира хIеракIилри.

Воспитательницани сунечи арацIахъес 
хъарбариб ва се бетаурлил илис хьаррикIес 

карииб. Ханум сегъуналра жаваб хIебедили 
рисес карииб. 

– Гьу, се гъайли гъайикIуси ишизи, се 
биалра изуси бургар. БархIехъ дурхIни 
арбикухIели, илала халал рузи ракIиб ил 
аррукес.

– Нушала неш ребкIиб, сен хIушани ил 
секIал хIебалулраяв, – рикIар рузи. Ил 
секIал багьурти дурхIни Ханумличил гьал-
магъбиркес кабииб. Цали печеньеби лугу-
ли, итилли хIязла ваяхI лугули, хIябэстани 
ляврирули Ханумла дамкьурти хIял-
тIабигIят дарсдиахъуб!

Ил багьурхIейчирад имцIатигъунти Ха-
нумличил гьалмагъбикиб. Илала дард ар-
гъиб, биштIати биалра дурхIнани. Ханумра 
ца бараван паргъатриуб, дурхIначил ца-
ралгун.

Иргъулира хабурти
Дагъиста бургъантала, 
Гьар бархIилизир чули
Диркьанти гьунартала.

Дудешунала гьунар
КIинайс тикрардиранти, 
Халкь паргъатли бусахъес
Гъазализи ахъибти. 

Байрахъ ахъли буцили
ГьаладяхIли дашанти, 
Дунъяличиб даршудеш
ТIинтIбарес кьасбарибти. 

ХIушала нешанала
ХIулбазир шин мадакIаб,
ХIуша лерил мерличи
УркIецIила заб дараб. 

Нуша гьар бархIилизир
Дулгулра Аллагьлизи
Россияла бургъанти
ХIебикахъес къияйзи.

ХIушачирад нушачи
ГIяхIти хабурти арцаб,
ХIушала бекIла чедир
Зубри амъурли калаб. 

Аллагьли дагьабая
Балагьли мадагьаба,
ХIушала нешаначи
Арали чардухъаба. 

МадицIаб дунъяличид
ХIунтIена вавни хIили,
ДицIаб хIушала уркIби
Аллагьличи дигили.

ХIярхIубала заблиур
Бамсри ихъул арсланти,
Дурхъал ватIа дазурби
Далтахъути сартанти.

ХIушаб делгьунти къурбанти
Аллагьли кьабулдараб,

ХIушала нешанала
УркIби паргъатдараб. 

Шанти саби хIядурли
ХIушаб дяхIшалабаэс,
Саби нешани хIерли
ХIябличи хъябруцбикес. 

Дудешуна дахъал хIи
КертIибси ванзаличи,
Кайзена дарган уршби
Дахъал ватIан батахъес. 

Къиян бакIиб мерличи
ЧIакни кьяйда арцурти,
Чардухъаба арали
Дагъиста багьадурти. 

Леб Дагъиста нешани
ЦIудар палтар чегьурти, 
Ибрагьим халилливан
Уршби къурбанбарибти.

Леб гьатIира нешани
Базра берхIирагъунти,
Баз берхIигъунти уршби
Чучи чархIебухъунти.

Аллагь хIуни жяв-жявли
Дургъби тIашдизахъагу, 
Нушани диркьул балгни
ХIуни кьабулдарагу. 

Аллагь хIуни нешани
Хумар мабиридгу,
ХIела уркIецIилиуб
Бургъанти хIербарагу. 

Гьар юртла анкъилизиб
Нешла далай зайбухъаб, 
Нешли далай хIеэсил
Цалра бархIи мабакIаб.

Лебилра Дагъистайчи 
Ванал берхIи абухъаб, 
Дагъиста ванзаличир
ЧIянкIли дам-дяд зайдухъаб. 

Мяхlяммад Муртазагlялиев

Къаркъала шурмазибад
Шуркьла вава бакIилри,
Нукьсандешуназибад 
УрухкIули ахIенри.

Кьарла рангла кIапIрачил
Шурми жагадирули,
ДухъутIаби рангличил
БерхIиван пишбяхъили,

Шурмазибси вавали
Халкь разиванбирулри,
ГIянжи мякьлар агаркъи
Тамашали бакIилри.

«ДугIла сар  къайгъни хIела»
ВикIуси чилра хIерги,
Агарсигъунси урхIла
Вавализиб хьул бурги. 

Белики, адамтара
Баталли «хIейрар» – ибси,
Ахъес биэс илдара
Чула хьул бегIла ахъси

Басират Х lяжимурадова

1) ВайтIа биталли ахIи, 
мутIигIхIебиран? 2) ХIяйванти 
хIердарес багьандан тIашбалта? 3) 
Илди кIухла тIамаличил даргудар? 
4) БетIула кашлис бикIар? 5) Саби 
белхIниличила лебтази вявдеш 
диран? 6) ТIама–гьама агарли, муза-
къада хIяндиран? 7) Лебил гIялам, 
мицIир жан духIнаси ванза? 8) 
Бурхлис цараван иру? 9) УрхIлара 

вегIлара ванза кIибайбируси дублис 
иру? 10) Муза яра къада агарси 
мерлис иру? 11) БерхIи гIелабикалли, 
лябкьан? 12) ВацIала цIедеш 
саби? 13) БяхIкахъалли, бусан, 
къимбаралли, булхIен.

Жавабти: дабагъ, дярхъ, дару, 
дахни, дагъа, дяхIи, дунъя, дехь, 
дазу, диркьа, дуги,  дург, динда.

 

1) Савлила аръа ушкан, вава-
кьарли дуббалтан. 2) Хоккейла ва 
футболла абзлис илкьяйда иру. 
3)  ГIярбукIла хъярхъ устнани цIуба 
арцличи картIу. 4) Чехьери – исба-
гьибас ил дебали дигахъу. 5) Ца – 
вецIал юртличилси биш-тIаси ши-
лис иру. 6) Урхьаназирти гамурбас 
дугели шалабикIар. 7) ДяхIи – миъ 
дисескайан, тIабигIят мицIирбиран. 
8) Бугабариб къялкъяли ургубала-
бра кайу, мургьи-рангли дикьурти 
аршилизибра кайу.

Жавабти: 1) Маза. 2) Матч. 
3)  Магьи. 4) Мачи. 5) Махьи. 
6)  Маяк. 7) Март. 8) Маргь.

Жавабти: бег, бекI, бекI, бехI, бецI, гъез, дев, дег, дек, декь, дех, 
дехь, децI, кек, кеп, къел, кIел, лес, мез, мел, мер, мехI, нег, нед, 
неш, нехI, мекъ, мегь, тел, хъехI, хIеб, хIегъ, хIекь, чек.

I) Ца мерличи чукурдарибти секIа бе-
тарар. 2) Делкьунти ризкьилизирад де-
тарар. 3) Башни букIубируси ваяхIлис 
бикIар. 4) Мура лушалли, бетарар. 5) Ил 
къаркъа уркьуливан лугIянси бирар. 6) Ил 
хапли къянкъубазибад дурабиркур. 7) Ил 
лига-алав бирар. 8) Чис-биалра багъиш-
лабарибси далайлис бикIар. 9) Дяхъиб-
ти агурбачи мешути дарес чебиркур. I0) 
ГIела гIебшни вацIализиб билкьан. II) Ил 
агарли гIергъи, гIямру дархили дирар. I2) 
Хяла дурхIялис бикIар. I3) ГIянжилизиб 
цIерхIбикIар. I4) Буртлизибад бетарар. 

I5) Илини ванза зер-зербулхъахъа. I6) 
Ил I00 сантиметрла бирар. I7) БекIла ва-
кьала духIнар дирар. I8) КIема бержал-
ли, бетарар. I9)ДуцIарти гIяхIти дирар. 
20) Ил шинкьяличил лукIан. 2I) Гьарил 
хабар белкIес дигусила бирар. 22) Ил га-
жиннара бирар, шанг-ягълавлара бирар. 
23) Мурали бирцIули бирар. 24) ЛагбяхI 
башес хIебирар. 25) БархIехъ хъули 
чарбулхъан. 26) Шанданна бузи саби. 
27) Кьар-ургаб цIяр-цIярбикIар. 28) Гьар 
адамли челгьа. 29) БерхIили "байхъала 
гьуни ахъибхIели", биур 

1) Байрумтар хIебла баз. 2) Кьаркьа камличи сурк-
бируси дарман. 3) МицIирагла яра жаниварла 

суратличилси дяхIлис гьалайхъан. 4)Ур-
хьула флотлизиб къуллукъбируси адам. 

5) Халаси къуллукъла вегI хIяким. 6) 
ГъайикIусила, далайикIусила тIама 

ахъбирахъуси ваяхI. 7) ДибгIянти 
секIал халадаахъили чедиахъуси 

ваяхI. 8) Гъайла бутIни руркъуси 
гIилмула ца бутIа. 9) Умала 

мерличир цархIил дугь-
би дузахъуси гъайла 

бутIа. 10) Сегъуна – 
биалра санигIятла 
устни бузуси хъа-
ли. 11) Бухъян-
дешла бегIлара 
биштIаси умцла. 

12) Урчи ахIен, эмхIе 
ахIен, амма мурда-

ли бику. 13) Такьсирчи-
би бурцути къуллукъчибала 

кьукья. 14) Ил хIулрумачиб ба-
шар. 15) ГIяжаибти секIал дурчу-

си, бакIибтази чедаахъес или илди 
дихIуси мер. 16) Баргудуси секIал. 

17) Чина къячбикаллира, цIуба къел 
гIелар далтан.

 
 

Жавабти: 1) Май. 2) Мазь. 3) Маска. 4) Матрос. 5) Министр. 6) Микрофон. 
7) Микроскоп. 8) Морфология. 9) Местоимение. 10) Мастерская. 11)Милли-
метр. 12) Мотоцикл. 13) Милиция. 14) Машина. 15) Музей. 16) Мина. 17) Мел.

– Музурби хъярхъли ихъул 
Ахъ дубуртала гурда, 
Сен хIy илцад хумарли 
Хъинжлиу кабируда?

Яни арцван лямцІбикІул 
ХIела берхIe xІякара 
Гьанна амчІурли саби, 
Гьуйчиб бусулри хIура.

ДуцІрумла буцІардешли 
ХІела ахъри битІахъив? 
ЛихІби дингиулригу 
ГІяяркья гІергъиухъив? 

Гурдали селра хІеиб. 
Ил азгъинни ахъбиуб. 
Дерубти хъажличирти 
ДурхІначибяхІ кицбиуб.

ХІязта диркьули сари 
Гурдала диштІа дурхІни: 
Илдас кьабулли сари 
ДуцІрумла дуцІар бурхІни.

Нешла лямцІбикІул гули 
АмчІахъурти илди сар; 
Садерхурти дурхІначи 
Неш-гурдара хІербикIар:

БикІусиван илдази: 
– Дила халадаарти, 
Нубухънабаахъасра, 
Дила гІямал-дарманти!

Сулайбан Рабаданов


